
Cofnodion y cyfarfod misol a gynhaliwyd 
nos Lun 25 Medi 2023 am 7.30 p.m. yn Neuadd Goffa Tal-y-bont 

 
1. Croeso’r Cadeirydd 

Yn bresennol: Y Cynghorwyr Ellen ap Gwynn (Cadeirydd), Bleddyn Huws, Nia Richards, Mererid 
Watson, Elgan Evans, Nest Jenkins, Catrin Davies (Cynghorydd Sir), Siôn Pennant, Rhian Evans 
(Is-Gadeirydd)(yn hwyr). 

Clerc: Lynwen Jones 

Estynnodd y Cadeirydd groeso i bawb. 
 

2. Ymddiheuriadau 

Eryl Bray, Enoc Jenkins 
 

3. Datgan Buddiant Personol 

Datganodd Nia Richards fuddiant mewn perthynas â 7 ii), Mynwent Capel Nazareth 

 

4. Cadarnhau Cofnodion Cyfarfod 31 Gorffennaf 2023 

Cynnig: Nest Jenkins. Eilio: Nia Richards 

Cadarnhawyd yn unfrydol fod y cofnodion yn gywir.  
 

5. Materion yn codi: 

i) Materion a adroddwyd trwy Clic i ’r Cyngor Sir:  
a. Golau wrth Cytringan: roedd polyn newydd wedi cael ei osod. Y gost i’w drafod yn y 

cyfarfod nesaf 

b. Roedd angen trwsio’r wal wrth ymyl y ffordd at Gwm Pandy o hyd 

c. Arwyddion 20 mya wedi cael eu gosod yn Nhal-y-bont 

d. Biniau halen: nodwyd bod y biniau gwyrdd yn eiddo i’r Cyngor Cymuned a’r rhai melyn 
yn eiddo i’r Cyngor Sir. Nododd Nest Jenkins fod y bin ar ben lôn Carreg Cadwgan wedi 
torri. Gofynnwyd i’r Cynghorwyr ystyried lle y mae angen gosod rhai newydd – i’w 
drafod yn y cyfarfod nesaf 

e. Roedd y draen wrth Glanrafon yn gorlifo 
ii) Hysbysfyrddau newydd:  

Bont-goch – wedi cael ei osod; roedd rhai o’r trigolion lleol wedi mynegi eu siom nad oedd 
ganddynt fynediad iddo er bod yr hen un yn agored i bawb. Nodwyd bod angen cloi’r 
hysbysfwrdd hwn er mwyn ei gadw ynghau.  
Tal-y-bont – bydd rhaid symud y bwrdd mapiau cyn gosod yr hysbysfwrdd ar wal y toiledau, 
ond doedd dim golwg o’r allwedd i’w agor er mwyn ei dynnu. Y clerc i holi saer cloeau 
ynghylch hyn. 
Cytunwyd ar y polisi canlynol mewn perthynas â thri hysbysfwrdd y Cyngor: rhaid i bopeth 
sy’n cael ei arddangos fod yn ddwyieithog; ni chaniateir unrhyw hysbysiadau personol, dim 
ond pethau cyhoeddus. Bydd yr allweddi yng ngofal: Bont-goch – Siôn Pennant; gwaelod 
Tal-y-bont – Nia Richards; wrth y Neuadd Goffa – Ellen ap Gwynn; pob hysbysfwrdd – y 
Clerc.  
P.G. – y Clerc i lunio hysbysiad yn nodi hyn i’w osod yn yr hysbysfyrddau 

iii) Gwaith yn y fynwent: roedd y sietyn wedi cael ei docio ond nid oedd gwaith wedi dechrau 
ar y canllaw newydd eto. Roedd y twmpath o bridd wedi cael ei symud o’r fan lle bydd y 

fainc newydd yn cael ei gosod. Nodwyd bod y glaswellt yn anniben rhwng y beddi. 
P.G. – y Clerc i ofyn i Dafydd Williams strimio cyn gynted â phosibl, a sicrhau bod 
sietynnau’r fynwent, Cae Bach a chae chwarae Bont-goch wedi cael eu tocio cyn diwedd y 
contract. 

iv) Contract Cynnal a Chadw: bydd contract cyfredol yn dod i ben ddiwedd mis Mawrth 2024. 
Roedd y Clerc wedi anfon copi o gontract arfaethedig newydd at y Cynghorwyr cyn y 
cyfarfod. Trafodwyd hwn a gwneud man newidiadau, a chytunwyd y dylai bara am dair 
blynedd 
P.G. – y Clerc roi hysbyseb yn Papur Pawb, yn yr hysbysfyrddau, ar Facebook ac ar y wefan, 
a gofyn i Dafydd Williams, Rob Griffiths a Tom Chambers a oeddent am dendro 

v) Hyfforddiant: roedd Eryl Bray wedi bod mewn sesiwn hyfforddi gyda Chyngor Cymuned 
Llangynfelyn ond nid oedd yn bresennol i roi adborth. Awgrymodd Catrin Davies y gallai 
drefnu i rywun ddod i roi hyfforddiant uniongyrchol i’r Cyngor, a bod bwrsariaeth o hyd at 
£100 ar gael gan Un Llais Cymru i dalu am hyfforddiant 

vi) Y Wefan: roedd Siôn Pennant a Catrin Davies wedi bod mewn cysylltiad â’r cwmni dylunio, 
ac wedi cael gwybod bod y broblem dechnegol bellach wedi’i datrys. Y gobaith yw y bydd 
yn bosibl rheoli’r wefan yn fuan iawn. 

 

6. Adran 6 – Bioamrywiaeth 

Cafwyd adroddiad byr gan Nia Richards: roedd wedi sicrhau slot awr o hyd ar stondin Natur y 

Fro yn Sioe Tal-y-bont, ac roedd yna lawer o ddiddordeb yn y prosiect cofnodi coed hynafol a 

nodedig ac yn y drafodaeth am rywogaethau anfrodorol a goresgynnol. Roedd wedi cael 

cannoedd o becynnau o hadau blodau gwyllt brodorol ac wedi dosbarthu’r rhan fwyaf 

ohonynt. Roedd wedi cadw rhai yn ôl i’w plannu erbyn y flwyddyn nesaf. 

Nodwyd bod Mick Fothergill a’r Grŵp Llifogydd wedi bod yn profi’r afonydd a’u bod yn 

gymharol lân, gyda digon o rywogaethau dangosol yn bresennol. Dywedodd Ellen ap Gwyn fod 

y Grŵp am gynnal archwiliadau ar hap yr holl ffordd i lawr yr afon at y Borth, a’i fod wedi cael 

grant sylweddol gan Tir Canol i wneud hynny. Roeddent hefyd yn edrych ar wahanol ffyrdd o 

arafu’r afon. 

Nododd Catrin Davies y byddai Dŵr Cymru yn cynnal cyfarfod galw heibio cyhoeddus yn y 

Neuadd Goffa ar fore 10 Hydref i drafod llifogydd a’r system garthffosiaeth. Byddai’r 

cynrychiolwyr yn dangos sut i atal dŵr glaw rhag mynd i mewn i’r system, gan mai hynny, 

mae’n debyg, sy’n achosi’r broblem. Nododd hefyd ei bod yn bosibl cael gostyngiad ar y bil dŵr 

os gellir profi nad oes unrhyw ddŵr glaw yn mynd i’r system.  

 

7. Materion newydd 

i) Asesiad Risg Busnes: roedd y Clerc wedi dosbarthu copi o hwn i’r Cynghorwyr ymlaen llaw. 
Derbyniwyd y ddogfen ar yr amod bod mân newidiadau’n cael eu gwneud o ran ‘Twyll’. 

ii) Mynwent Nazareth: roedd neges wedi dod i law gan Cliff Williams ar ran Henaduriaeth 
Ceredigion a Gogledd Penfro yn gofyn a fyddai Cyngor Ceulanamaesmawr yn barod i 
gymryd perchnogaeth ar fynwent Capel Nazareth, Tal-y-bont, a bod yn gyfrifol amdani. 
Byddai swm o £10,000 (o’r gwerthiant) ar gael ar gyfer y gwaith cynnal a chadw. Nodwyd 
nad oedd claddedigaethau’n cael eu cynnal yno mwyach, ond bod pobl yn dal i fynd yno i 
ymweld â beddi. Byddai’n rhaid sicrhau mynediad parhaus; mae Tŷ Capel a’r festri hefyd yn 
rhannu’r un llwybr. Yn dilyn trafodaeth, nodwyd fod y Cyngor yn cytuno â’r cynnig mewn 
egwyddor, a hynny ar yr amod bod y ffiniau yn gyfan ac yn gadarn, bod yna fynediad 

cyhoeddus at y fynwent, a bod pob mater yn cael ei drefnu’n gyfreithiol ymlaen llaw. 
P.G. – y Clerc i ymateb fel y nodir uchod 

iii) Llwybr ar draws y fynwent: roedd Eifion Jones wedi hysbysu’r Clerc am y sefyllfa 
ddiweddaraf, gan nodi fod y broses profiant wedi dod i ben erbyn hyn a bod y Cyngor Sir yn 
gobeithio cwblhau’r broses o brynu’r tir dan sylw yn y flwyddyn ariannol gyfredol. Roedd 
hefyd wedi nodi ei fod yn dymuno cynnal cyfarfod safle i drafod y sietyn/ffens. 

iv) Sul y Cofio: cytunodd Nest Jenkins i wneud y darlleniad Cymraeg ac i brynu dwy dorch. 
Nodwyd y byddai angen i rywun wneud darlleniad Saesneg hefyd, a chafwyd trafodaeth hir 
a sawl awgrym o ran pwy allai wneud hynny.  

v) Y Nadolig: nododd Nest Jenkins ei bod o’r farn bod y Cyngor yn gwario gormod o arian adeg 
y Nadolig. Gadael ar y bwrdd, i’w drafod yn y cyfarfod nesaf. 

 
8. Gohebiaeth 

Roedd y Clerc wedi anfon pob gohebiaeth electronig berthnasol ymlaen at y Cynghorwyr yn 
ystod y mis. Nodwyd yr ohebiaeth isod yn benodol: 
i. Glyn Saunders Jones, Atebol – yn garedig iawn wedi cytuno i roi nawdd o £180 ar gyfer y 

Noson Bingo ar 29 Medi 2023 
ii. Cliff Williams, Henaduriaeth Ceredigion a Gogledd Penfro (trafodwyd yn 7ii) uchod).  

 

9. Cynllunio 

Cais A230595: Brynywawr, Tal-y-bont. Cefnogaeth unfrydol. 
P.G. – y Clerc i weithredu’n briodol  

 

10. Materion ariannol: 

i) Ymateb yr archwilydd mewnol: 
Darllenodd y Cadeirydd ymateb Ieuan Morgan, yr archwilydd mewnol, i gyfrifon 2022-23, a 
oedd yn ymateb cadarnhaol iawn. 

ii) Sefyllfa ariannol gyfredol y Cyngor: 
Roedd y Clerc wedi dosbarthu manylion sefyllfa gyfredol y Cyngor ymlaen llaw, fel a ganlyn: 
Y cyfrif cyfredol: £10,626.65 
Y cyfrif cadw:  £4,813.32 
Cyfrif y Tabernacl: £4,435.10 

iii) Incwm: 
James Memorials parthed Mr Gordon Smith    £130 
Arian y ras hwyaid    £1,029 
Atebol – nawdd ar gyfer y Noson Bingo    £180 
C.T. Evans parthed Mr Evan Jenkins     £245  

iv) Anfonebau i’w talu: 
a. Cyflog y Clerc: Gorffennaf, Awst a Medi  £950.28 
b. Treth incwm ar gyflog y Clerc   £237.40 
c. Ellen ap Gwynn – coffi ar gyfer Cwtsh Cynnes     £6.85 
(Nodwyd bod tua £220 ar ôl yn y banc ar gyfer Cwtsh Cynnes) 
Cytunwyd yn unfrydol i dalu’r uchod. 

v) Bancio ar-lein: gofynnodd y Clerc i’r llofnodwyr lenwi ffurflen berthnasol cyn iddi ei hanfon 
i’r banc. 
Cynigiodd Catrin Davies y dylid llunio rota fel bod un o’r llofnodwr yn archwilio’r cyfrifon 
bob mis.  

11. Y Caeau Chwarae 

i) Ymgyrch codi arian: roedd y Clerc wedi dosbarthu cofnodion cyfarfodydd Pwyllgor y Caeau 
Chwarae, 2 Awst a 12 Medi, at y Cynghorwyr ymlaen llaw er gwybodaeth. Roedd £1,209 
wedi cael ei roi yn y banc yn ystod y flwyddyn gyfredol ar gyfer adnewyddu’r Cae Bach. 
Cynhelir Noson Bingo ar 29 Medi 2023 – gofynnwyd i bawb a fyddai’n helpu fod yno tua 6 
o’r gloch. Ni chynhelir digwyddiad ym mis Hydref, ond cynhelir Noson Gwis a Chaws a Gwin 
ar 23 Tachwedd. 

ii) Adroddiadau misol  
Bont-goch: dim byd newydd i’w adrodd – yn dal i fod yn wlyb iawn dan draed 
Cae Bach: un o goesau’r corryn yn teimlo ychydig yn rhydd. 
 

12. Unrhyw Fater Arall 

i. Arwyneb y ffordd yn rhydd wrth y gratin ger Glanrafon gyda cherrig yn cwympo i mewn 
iddo. Roedd swyddog o’r Cyngor Sir wedi bod yno i weld 

ii. Nododd Nest Jenkins fod tipyn o rwbel a deunydd adeiladu wedi cael eu gadael yn 
anghyfreithlon wrth y chwarel ger Fron-las, a’i bod wedi cysylltu â’r heddlu ynglŷn â hyn. 
Catrin Davies i gofnodi hyn trwy Clic 

iii. Nid oedd ciosg Cwm Eleri yn gweithio o hyd – i’w drafod yn y cyfarfod nesaf 
iv. Wyneb y ffordd hyd at Tŷ Nant mewn cyflwr gwael o hyd 
v. Batris y ddau ddiffibriliwr yn dechrau colli pŵer – bydd angen eu hadnewyddu erbyn y 

flwyddyn newydd 
vi. Mae angen parth clustogi 40 mya i’r de o’r parth 20 mya trwy Dal-y-bont 

vii. Bont-y-Felin – styllen wedi pydru – y Clerc i roi gwybod i Eifion Jones. 
 

13. Dyddiad y cyfarfod nesaf 

Cynhelir y cyfarfod nesaf ar 30 Hydref 2023 am 7.30 p.m. yn Neuadd Goffa Tal-y-bont. 
 
Daeth y cyfarfod i ben am 10:15 p.m. 
 
 
 
Llofnodwyd:       Dyddiad: 
 
 


